
Caput II: Mare 

1.​ Ex urbe 

In Āsiā est urbs, nōmine Trōia. Multī hominēs sunt in 

urbe, sed multī sunt mortuī. Rēx Priamus est mortuus! 

Fīliī Hector et Paris sunt mortuī! Coniūnx Hecuba et fīlia 

Cassandra sunt captae! Magnus īgnis est in urbe! Ēheu! 

Ūnus homō est Aenēās, quī nōn est mortuus. Aenēās 

familiam ex urbe ferre parat. Fīlium Ascanium videt. 

Patrem Anchīsam videt.  Aenēās multōs Trōiānōs videt, 

sed coniugem Creūsam vidēre nōn potest. Subitō, dea 

Venus appāret. 

“Fer Trōiānōs ex urbe iam,” Venus inquit. Aenēās 

patrem et fīlium et Trōiānōs ex urbe fert. Creūsa ex urbe 

nōn it. 

2. Aenēās coniugem invenit 

In Āsiā fuit urbs, nōmine Trōia. Multī hominēs fuērunt 

in urbe. Iam Trōia nōn est urbs. Iam hominēs sunt 

mortuī. 

Ūnus homō est Aenēās, quī nōn est mortuus, sed 

multōs Trōiānōs ab urbe fert. Iam Aenēās in urbem īre 

vult, quia coniūnx, nōmine Creūsa, nōn est cum Trōiānīs. 

Creūsa est in urbe. Aenēās coniugem invenīre parat. 

“Manē!” pater Anchīsēs inquit, “Graecī Trōiānōs 

interficiunt! Magnus īgnis est in urbe!”  

“Creūsam invenīre volō,” Aenēās respondet. “Manē cum 

Ascaniō.” 

Aenēās in viā ad urbem it. Pater cum Ascaniō manet. 

Subitō, Creūsae umbra in viā appāret. 

“Aenēās,” Creūsa inquit, “mortua sum. Nāvigā ab Āsiā! 

Fer Ascanium ad novam domum!” 

3. Ad lītus 

In Āsiā fuit urbs, nōmine Trōia. Iam Trōia nōn est 

urbs, sed multī hominēs Trōiānī sunt in Āsiā. Ūnus homō 

est Aenēās. 

Aenēās multōs hominēs ab urbe fert. Iam Trōiānī ad 

lītus veniunt. Aenēās ab Āsiā nāvigāre vult, sed nōn 

potest, quia Trōiānī nāvēs nōn habent. Aenēās navēs 

facere vult, sed līgna nōn habet. 

Multī Trōiānī in lītore sunt. Prope lītus est silva. 

Aenēās virōs ad silvam fert. Ascanius cum Anchisā in 

lītore manet. 

In silvā sunt multae arborēs. Silva est sacra deae 

Cybelae. Cybelē Trōiānōs amat. Cybelē arborēs Trōiānīs 

dat. Virī multās arborēs ad lītus ferunt. 

Iam Aenēās līgna habet. Iam Trōiānī nāvēs facere 

possunt. Trōiānī nāvēs ex līgnīs faciunt. Omnēs in nāvēs 

eunt et ab Āsiā navigant. 

4. Terra bona 

Aenēās et Trōiānī multōs annōs nāvigant, quia novam 

domum invenīre volunt. Multās terrās vident. Ūna terra 

est Thrācia. Aenēās et Trōiānī ad Thrāciam nāvigant.  

“Haec terra est bona,” Aenēās inquit. “Ūnus ex fīliīs 

Priamī, nōmine Polydorus, cum rēge Thrāciae habitat. In 

Thrāciā urbem facere dēbēmus.” 

Aenēās novam urbem, nōmine Aenēadās, facere vult, 

sed nōn potest. Aenēās ligna nōn habet. Prope lītus est 

silva. Aenēās virōs ad silvam fert. Aenēās urbem ex līgnīs 

facere vult. 

In silvā sunt multae arborēs. Aenēās līgna capere 

temptat, sed ex arbore multus sanguis fluit. Aenēās est 

attōnitus. Subitō umbra puerī apparet et inquit, 

“Polydorus sum. Haec terra est mala! Rēx Thraciae mē 

interfēcit. Nāvigā statim ā Thrāciā!”  

Ō male rēx! Ō mala terra! Trōiānī sunt attōnitī et 

statim ā Thrāciā nāvigant. 

terrās 

 

 
 
 
 

 
 
 
 
 
 
 

temptat 

 

sanguis fluit 

 

attōnitus 

 

statim 

 



5. Dī et harpyiae 

Aenēās multōs annōs nāvigat et multās terrās videt. Ūna 

terra est Crēta. Crēta est magna īnsula. Trōiānī ad Crētam 

veniunt et dormiunt. Aenēās quoque dormit. Subitō dī 

Trōiānī ad Aenēam veniunt. Dī inquiunt, “Domum novam 

quaeris. Haec nōn est in Crētā. Nāvigā ad Ītaliam!” 

Aenēās surgit attōnitus. Statim Trōiānōs ad nāvēs fert et 

ā Cretā nāvigat. Trōiānī multās terrās vident. Duae terrae 

sunt Strophadēs. Strophadēs sunt duae parvae īnsulae 

prope Graeciam.  Trōiānī cibum volunt et ad īnsulās īre 

volunt. Aenēās ad ūnam īnsulam nāvigat. 

In īnsulā sunt multa animālia. Trōiānī animālia 

interficiunt et cibum faciunt. Subitō harpȳiae ad Trōiānōs 

veniunt et cibum capiunt! Trōiānī cum harpȳiīs pugnant. 

Trōiānī bene pugnant. Iam harpȳiae ā Trōiānīs eunt…sed 

ūna, Celaenō, nōn it. Celaenō ad Aenēam venit et inquit, 

“Navigā ab hāc terrā! Dī inquiunt: ī ad Ītaliam! Ī, ī!” Aenēās 

est attonitus. Aenēae pater, Anchīsēs, omnēs ad nāvēs fert, 

et Trōiānī statim ab īnsulīs nāvigant. 

6. Amīcī et inimīcī 

In Graeciā est terra, nōmine Ēpīrus. In Ēpīrō fuit rēx, nōmine Pyrrhus. 

Pyrrhus fuit fīlius Achillis. In Āsia pugnāvit, et cum Trōiānīs captīs Pyrrhus 

ad Ēpīrum nāvigāvit. Pyrrhus iam est mortuus, sed multī Trōiānī in Ēpīrō 

etiam habitant. Trōiānī iam urbem, nominē Būthrōtum, in Graeciā habent! 

Iam Aenēās ad Ēpīrum nāvigat et attonitus amīcōs invenit. Helenus, fīlius 

Priamī et rēx Būthrōtī, Aenēam videt et laetus est. Aenēās multōs diēs in urbe 

manet, sed iam ad Ītāliam nāvigāre parat. Helenus Aenēae inquit, “Graecī 

inimīcī in Ītaliā prope Graeciam habitant, et mōnstra, Scylla et Charybdis, 

sunt inter (between) Siciliam et Ītaliam. Nāvigā circum (around) īnsulam!” 

Iam Aenēās ad Ītaliam et circum Siciliam nāvigat. Sicilia est magna 

īnsula. Magna mōnstra, Cyclōpēs, in Siciliā habitant. Dum prope Siciliam 

nāvigat, Aenēās nōn videt Cyclōpēs, sed hominem. Aenēās ad litus venit, et 

homō ad nāvēs currit. Homō Trōiānōs videt et attonitus est. Iam ad Trōiānōs 

nōn currit, quia hic homō est Graecus. 

Hic homō, nōmine Achaemenidēs, Trōiānōs nōn amat, sed Cyclōpēs etiam 

sunt in īnsulā. Achaemenidēs ad Trōiānōs venit et inquit, “Salvēte. Graecus 

sum, sed nōn sum inimīcus. Cum Ulixe nāvigābam. Magnus Cyclōps, nōmine 

Polyphēmus, Ulixem interficere temptāvit. Ulixēs Polyphēmum caecum fēcit 

et ab īnsulā nāvigāvit. Sed Ulixēs mē relīquit! Fer mē iam ab hāc īnsulā! 

Cyclōps venit!” 

Subitō Cyclōps appāret. Sanguis ab oculō caecī mōnstrī fluit. Polyphēmus 

est! Anchīsēs, pater Aenēae, Achaemenidem in nāvem fert. Statim Trōiānī ā 

lītore navigant. Multōs diēs nāvigant, et senex Anchīsēs multum dormit. Iam 

Trōiānī ad terram veniunt, sed Anchīsēs mortuus est. 

